
Ушбу қўлланма «Ўзсано-

атқурилишбанк» АТБ,  «Ўзса-

ноатқурилишматериаллари» 

уюшмаси, ҳамда «Ўзқури-

лишматериалЛИТИ» МЧЖ 

илмий-тадқиқот ва инжи-

ниринг маркази томонидан 

сув-дисперсияли бўёқ ишлаб 

чиқаришни ташкил этиш ни-

ятидаги тадбиркорлар учун 

амалий-услубий қўлланма 

мақсадида яратилди.

Амалий-услубий қўллан-

мадан фойдаланиб сув-дис-

персияли бўёқ ишлаб 

чиқариш ҳақида умумий 

маълумот олиш, керакли хом 

ашё турлари, мавжуд заҳира-

лар, ишлаб чиқариш техно-

логиялари, сифат, меъёрий 

ҳужжатлар, ўлчов воситала-

ри, иқтисодий самарадор-

лик кўрсаткичлари, экологик 

меъёрлар ва атроф муҳитга 

таъсири, техника хавфсиз-

лиги, саноат санитария қо-

идалари, тадбиркорликни 

рўйхатдан ўтказиш ҳамда ти-

жорат банкларидан кредит 

олиш тартиблари келтирил-

ган.

Ушбу қўлланмадан фой-

даланиб ўз бизнесингизни 

бошланг!

Сизга ёрдам берганимиздан миннатдормиз!

Лок-бўёқ материаллар бино 

ва иншоотлар қурилишида 

уларни безаш ва атмосфера, 

агрессив муҳитлардан ҳимоя-

лаш мақсадида ишлатилади. 

Республикамиз ҳудудида 

жойлашган архитектура ёдгор-

ликлари қурилган вақтда ички 

ва ташқи томондан лок-бўёқ 

таркиблар билан безак бе-

рилган. Ушбу бўёқ таркиблари 

асосан табиий мойлардан, пиг-

ментлар ва бўёқ хоссаларини 

яхшиловчи компонентлардан 

ташкил топган. 

Табиий боғловчилар зиғир, 

СУВ-ДИСПЕРСИЯЛИ БЎЁҚ ИШЛАБ ЧИҚАРИШ 
БЎЙИЧА АМАЛИЙ УСЛУБИЙ ҚЎЛЛАНМА

каноп, масқар ва шу каби 

ўсимликлар мойини қайнатиб, 

махсус ишлов берилиб тайёр-

ланган ва уларнинг қуришини 

тезлатиш учун махсус эритма-

лардан фойдаланилган. 

Бўёқ таркибларига ранг 

берувчи пигментлар: табиий 

тошлар, гилтупроқ, тузлар ва 

минералларга ишлов бериб 

тайёрланган ва шу сабабли 

улар об-ҳаво, қуёш нури таъси-

рига чидамли бўлган. 

Бўёқлар сифатини ошириш 

мақсадида таркибига турли ор-

ганик ёғлар, сут зардоби, ўсим-

ликлар қайнатмалари, қури-

тилган ҳашоратлар талқони ва 

бошқалар аралаштирилган. Ар-

хитектура обидалари безак қат-

ламининг бир неча юз йиллар 

давомида сифатини йўқотмас-

лиги сабаби айнан лок-бўёқлар 

таркибининг табиийлигидадир. 

Самарқанд шаҳри яқинида-

ги Афросиёб антик шаҳри би-

нолари қолдиқлари деворла-

рига чизилган расмларнинг бир 

неча минг йиллар давомида 

сақлангани юқорида айтилган 

фикрларни тасдиқлайди. 

Бутун дунёда лок-бўёқ ма-

териаллар турларини кўпайти-

риш, ишлаб чиқариш ҳажмини 

ошириш, сифатини яхшилаш 

соҳасида илмий-амалий ишлар 

олиб борилмоқда. Айниқса, 

намлик ва ҳароратнинг ўзгари-

ши таъсирига бардошли, бино 

ва иншоотларнинг фасадла-

рини безашда ишлатиладиган 

бўёқ таркибларини яратиш 

асосий муаммолардан ҳисоб-

ланади. Безак ишларини олиб 

боришда бўёқ таркибларининг 

таннархи 80% ни ташкил этади. 

СУВ-ДИСПЕРСИЯЛИ БЎЁҚ ИШЛАБ ЧИҚАРИШ 
БЎЙИЧА АМАЛИЙ УСЛУБИЙ ҚЎЛЛАНМА

Фасад бўёқларига одатда ҳа-

вони тўла ёки қисман ўтказиш, 

об-ҳаво шароитига ва нурга чи-

дамлилик талаб қилинади. 

Бинолар фасадларини без-

ашда оқ ва рангли цементлар 

ва оҳактош, гранит, мармар, 

рангли шиша кукуни ва шу каби 

кукун тўлдиргичлар асосида 

тайёрланган бўёқ таркиблари-

ни ишлатиш самаралидир. Бўёқ 

таркибларининг асосга нисба-

тан юқори даражада ёпишиши 

(адгезияси) безак қатламининг 

узоқ муддат хизмат қилишига 

кафолат беради. 

I. СУВ-ДИСПЕРСИЯЛИ БЎЁҚЛАР 
ҲАҚИДА УМУМИЙ МАЪЛУМОТ

1.1 Республикада сув-дисперсияли 
бўёқлар ишлаб чиқариш истиқболлари 
ва жаҳон тажрибаси

14 1514 15



СУВ-ДИСПЕРСИЯЛИ БЎЁҚ ИШЛАБ ЧИҚАРИШ 
БЎЙИЧА АМАЛИЙ УСЛУБИЙ ҚЎЛЛАНМА

Бўёқлар асосан кимёвий 

таркиби, ишлатилиш соҳасига 

кўра таснифланади. Уларнинг 

кимёвий таснифланишида ҳо-

сил бўладиган бўёқ қатлами-

нинг табиати, таркиби ҳамда 

белгиланиши асос қилиб 

олинган. Белгиланган бош 

ҳарфлар бўёқ қатлами-плён-

каси ҳосил қилиши бўйича 

қайси турга тааллуқлигини 

билдиради. 

Масалан, алкид-акрил-

ли АС, глифталли ГФ, крем-

ний-органик КО, мочевинали 

(карбамидли) МИ, перхлор-

винилли ХВ, полиакрилли АК, 

полиамидли ПА, поливини-

лацетатли ВА, силикатли ЖС, 

эпоксидли ЭП ва шу кабилар. 

Бўёқ таркибининг 

ишлатилиш соҳасига 

кўра номи

Ишлатилиш 

гуруҳи
Ишлатилиш шароити

Атмосфера муҳитига чи-
дамли

1

Очиқ майдонда ишлати-
ладиган турли об-ҳаво 
таъсирларига чидамли 

қопламалар

Атмосфера муҳитига 
чегараланган даражада 

чидамли
2

Иситилмайдиган хоналар 
ва ёпмалар остида ишла-

тиладиган қопламалар

Консервацияловчи 3
Бўяладиган юзаларга 

вақтинчалик ишлатилган 
қопламалар

Сув муҳитига чидамли 4
Сув ва сув буғи таъсирига 

чидамли қопламалар

Махсус 5

Махсус хоссаларга эга бўл-
ган қопламалар: рентген 

нурларига
чидамли, нурланадиган, 

биологик муҳитга чидамли 
ва бошқа

Бўёқ қопламаларнинг ишлатилиш белгилари бўйича 

рационал соҳалари қуйидаги жадвалда берилган:

Махсус бўёқ таркиблари-

ни қуйидагича давом этти-

риш мумкин: 6-мой ва бензин 

муҳитига чидамли, 7-кимёвий 

муҳитга чидамли, 8-термик 

(иссиқлик) муҳитга бардошли, 

9-электр изоляцияси. 

Бўёқ таркибларини марка-

лашда бош ҳарфлар индекси 

ишлатилади: сув дисперсияли 

- ВД, органодисперсияли - ОД, 

сувда аралашувчан –В, поро-

шокли (кукунли) -П. 

Муайян бўёқ таркибини тав-

сифлаш учун мисол келтира-

миз: Эмал ХВ16, яъни перхлор-

винилли эмал (ХВ), 1-атмосфера 

муҳитига чидамли, қайд қилин-

ган рақами-6. 

Бўёқ таркиблари қоплама 

усулига нисбатан - мўйқа-

ламда суриладиган, пулвери-

заторда сепиладиган, қуриш 

шароитига кўра совуқ ва иссиқ 

шароитда қоплама қатлами ҳо-

сил қиладиган турларда бўлади. 

Бўёқ таркиблари конси-

стенциясига (қуюқлигига) кўра 

суюқ, қовушоқ, пастасимон, 

реологик хусусиятларга нисба-

тан структураланувчи тизимга 

тааллуқлидир. Уларнинг қуюқ-

лик даражаси сепиш усулига 

мутаносиб равишда тайёрла-

ниши керак. 

Лок-бўёқларнинг қуюқли-

гини (қовушоқлигини) виско-

зиметрлар ёрдамида ўлчанади 

ва секундларда (с) ифодалана-

ди. Уларнинг қуюқланиш даври 

қовушқоқликнинг орта бошлаш 

вақти билан белгиланади. 

Бўёқ таркибларининг хос-

саларини аниқлаш учун металл 

ёки шиша юзасида юпқа қаттиқ 

қатлам ҳосил қилинади. Бўёқ 

қопламаси ҳосил бўлиши фи-

зик-кимёвий ва кимёвий жара-

ёнлар бориши, таркибдан эри-

тувчининг буғланиши ёки сувли 

дисперсияларнинг парчалани-

ши ва бошқа жараёнлар билан 

бевосита боғлиқ бўлади. 

Бўёқ қопламалар қотиш 

жараёнининг тугалланишини 

қаттиқлик даражаси орқали 

аниқлаш мумкин. 

Лок-бўёқ қопламаларнинг 

қуриш тезлиги уларнинг си-

фатига боғлиқ бўлади. Улар 

СУВ-ДИСПЕРСИЯЛИ БЎЁҚ ИШЛАБ ЧИҚАРИШ 
БЎЙИЧА АМАЛИЙ УСЛУБИЙ ҚЎЛЛАНМА

бу жиҳатдан 5 босқичли тур-

ларга бўлинади. Зарурат бўл-

са, лок-бўёқ қопламаларнинг 

ҳароратдан чизиқли кенгайиш 

коэффициенти, эгилишдаги 

мустаҳкамлиги, агрессив қо-

ришмаларга чидамлилиги каби 

махсус хоссалари аниқланади. 

Лок-бўёқлар тайёрлашда 

асосий компонентлар сифа-

тида органик ва ноорганик 

боғловчилар, пигментлар, кукун 

тўлдиргичлар, пластификатор-

лар, эритувчилар, сиккативлар 

ҳамда ёрдамчи материаллар 

– стабилизаторлар, дисперга-

торлар, суюлтиргичлар, қоти-

рувчилар ва бошқалар ишлати-

лади. 

Боғловчи моддалар - пиг-

мент ва дисперс тўлдиргичлар-

ни ўзаро боғлаб, юпқа бўёқ қат-

лами ҳосил қилувчи компонент 

бўлиб, асосга мустаҳкам ёпи-

шиши талаб этилади. 

Боғловчилар органик ва ми-

нерал структурали боғловчи 

моддаларга бўлинади. Ҳосил 

бўлиши жиҳатидан боғловчи 

моддалар табиий ва синтетик 

турларга ажратилади. Органик 

боғловчи моддаларга табиий ва 

ярим табиий олифлар, ёғоч ва 

ҳайвонлардан олинган елим-

лар, полимерлар ва бошқалар, 

ноорганик боғловчиларга оҳак, 

цемент, суюқ шиша ва шу каби-

лар киради. 

Бўёқ таркибларининг асо-

сий физик-механик, кимё-

вий ва технологик хоссалари 

боғловчи моддаларнинг тури 

ва хоссаларига бевосита боғ-

лиқ бўлади. 

Сувли бўёқ таркиблар учун 

боғловчилар минерал, ҳайвон 

ва ўсимликлардан олинадиган 

елимлар асосида бўлади. Ми-

нерал боғловчилар сифатида 

портландцемент, оҳак, суюқ 

шиша ва бошқалар ишлати-

лади. Одатда оқ ва рангли це-

ментлар ишлатилади. Оҳак ва 

силикат бўёқлар билан бино-

ларнинг фасади ва ички томони 

бўялади. 

Сув-дисперсияли бўёқлар 

(латекслар) - оддий шароитда 

бир-бири билан аралашмайди-

ган моддаларни сирт таранг-

лигини кескин камайтирув-

чи эмулгаторлар воситасида 

эмульсия ҳолатига келтириб 

олинади. 

Сув-дисперсияли бўёқларда 

сув ташқи фаза бўлиб, бўёқ қоп-

ламаси ҳосил қиладиган ком-

понентлар ушбу фазада глобу-

ла ҳолатида бўлади. Бўёқ юзага 

суркалганда сув қисман асосга 

шимилади ва буғланади, нати-

жада эмульция парчаланади ва 

глобулалар бир-бирига ёпишиб 

силлиқ қоплама ҳосил қилади. 

Қоплама ҳавода қуриб қотгач, 

намликка чидамли ва ҳаво оқи-

мини ўтказувчи қоплама ҳо-

сил бўлади. Бу усулда олинган 

латекслар инсон организмига 

зарарсиз, технологик жиҳатдан 

қулай, ёнмайдиган материал 

бўлиб, қоплама қалинлиги ва 

зичлигини унинг таркибига сув 

киритиб исталганча ўзгарти-

риш мумкин. 

Сув-дисперсияли буёқлар 

ичида энг кенг тарқалгани поли-

винилацетат эмульсион бўёқ-

лардир. Улар поливинилацетат 

полимерининг сувдаги дис-

перцияси бўлиб, дибутилфта-

лат билан пластифицирланади 

ва хоссаларини яхшилаш мақ-

садида таркибига пигмент ва 

модифицирловчи қўшимчалар 

киритилади. Олинган диспер-

сион бўёқ атмосфера ва нам 

шароитга чидамли ва бетон, 

сувоқ, ёғоч юзаларга адгезияси 

юқори бўлади. 

Акрилат дисперсион бўёқ-

лар акрил полимерларининг 

сувдаги эмульсияси бўлиб, ат-

мосфера муҳитига чидамли 

ва узоқ муддат хизмат қилади. 

Акрилат латекслари бино ва 

иншоотларни ташқи томон-

дан ва намлик бўлиши эҳтимо-

ли бўлган хоналарни безашда 

ишлатилади. 

Кремний-органик по-

лимерлар асосида олинган 

буёқлар гидрофоблик хоссаси-

га эга бўлади. Улар иссиқ ҳаро-

рат таъсирида узоқ муддат пар-

чаланмайди. Кремний-органик 

буёқлар бино, иншоотлар ва 

қурилиш конструкцияларини 

қоплашда ишлатилади. 

Бутадиенстирол эмулсион 

бўёқлар глифтал локларнинг 

сувдаги дисперсияси бўлиб, 

юқори сифатли безак қоплама-

лари ҳосил қилишда қўллани-

лади. 

Ҳозирги кунда ювилмайди-

ган, узоқ муддат хизмат қила-

диган, арзон, маҳаллий компо-

нентлар асосида олинадиган 

сув-дисперсияли бўёқлар тай-

ёрлаш долзарб масала ҳисоб-

ланади. 

Сув-дисперсияли бўёқ 

ишлаб чиқаришда жаҳон 

тажрибаси

Сув-дисперсияли буёқлар 

– таниқли ихтиролардан бў-

либ, XVII асрда АҚШда оҳак ва 

сувдан иборат эмульция учун 

патент олинган. Ушбу эмульсия 

девор ва шифтларни бўяш учун 

ишлатилган. Ўша пайтда Қўшма 

Штатлардаги деярли барча маъ-

мурий бинолар бундай эмуль-

сия билан қопланган. Ушбу буёқ 

туфайли ўша даврдаги кўплаб 

тарихий бинолар ҳанузгача ўз 

рангини сақлаб қолган.

1865 йилда Д. П. Флинн янги 

маҳсулот - сувга асосланган 

бўёқни патентлади. Лекин бўёқ 

ва лок-бўёқ ишлаб чиқаришда-

ги ҳақиқий инқилоб 1867 йилда 

тайёр бўёқ яратиш билан амал-

га оширилди. Бунгача барча 

бўёқлар алоҳида тайёрланиб, 

бўёқларни аралаштириш қоби-

лияти жуда юқори баҳоланган.

Россиядаги биринчи ўз-

гаришлар 1920-30 йилларга 

тўғри келади, аммо ўша пайт-

даги ривожланишига иккинчи 

Жаҳон уруши тўсқинлик қил-

ган. Сув-дисперсияли буёқлар 

ишлаб чиқариш урушдан кейин 

бошланган. Лекин совет сано-

ати фақат кам масъулият талаб 

қиладиган ПВА га асосланган 

сув-дисперсияси бўёқларни 

ишлаб чиқарган. Натижада, 

совет давлати бу масалалар-

да ортда қолиб, ўз фуқарола-

рини ҳамма нарсани оддий ёғ 

бўёқлари билан бўяшга мажбур 

қилган ва бу билан Европадан 

анча орқада қолган.

Замонавий материаллар 

ишлаб чиқаришда қолоқлик 

туфайли қурилиш технологи-

яларида жиддий қолоқлик юз 

берган. Қурувчилар керакли 

нарсалар билан эмас, борлари 

билан ишлашга мажбур бўл-

ган. 90-йилларнинг бошларида 

Россияда вазият тубдан ўзгара 

бошлагандан сўнг қурувчилар 

янги сув-дисперсияли буёқлар-

нинг хосса ва хусусиятлари 

тўғрисида тўлиқ тасавуррга эга 

бўлмаганликлари сабабли улар-

ни ишлаб чиқаришга ҳали тайёр 

эмас эдилар. 

Бироқ Ғарб мамлакатлари 

жамоат жойларида органик 

эритувчилар асосида бўёқлар-

дан фойдаланиш халқ саломат-

лигига салбий таъсир кўрса-

тишини тезда англаб етдилар. 

Ёнғин ва гигиеник хавфсизлик, 

сув-дисперсияли бўёқларнинг 

экологик тозалиги бир неча 

Шимолий Америка давлатла-

рида қонун йўли билан қури-

лишнинг барча соҳаларида 

эритувчи асосидаги бўёқлар-

нинг тақиқланишига сабаб бўл-

ди. Шунингдек Европада ҳам 

эритувчиларга асосланган ма-

териаллардан фойдаланишни 

чеклаш қонун ҳужжатлари би-

лан белгиланган. Россия, гарчи 

улардан ортда қолаётган бўл-

сада, тўғри йўналишда ҳаракат 

қилмоқда. Мисол учун, болалар 

ва тиббиёт муассасаларида 

эритувчи материаллардан фой-

даланишга чекловлар мавжуд.

Сўнгги бир неча йил ичи-

да сув-дисперсияли буёқлар-

нинг машҳурлиги сезиларли 

даражада ошди. Бугунги кунда 

турли манбааларга кўра, улар-

нинг жаҳон бозоридаги улуши 

60-80% ташкил қилади ва улар 

орасида деярли ҳар хил турда-

гиларни топишингиз мумкин. 

Сув-дисперсли буёқлар асосан 

уч хил асосда: поливинилацетат 

(ПВА), бутадионол (БС) ва акрил 

(АК) асосида ишлаб чиқарил-

моқда.

Акрил асосида ишлаб 

чиқарилган сув-дисперсияли 

буёқлар бошқаларига қараган-

да қимматроқ бўлишига қа-

рамай, улар энг кўп қиррали, 

универсал ҳисобланади. Ев-

ропада ишлаб чиқарилаётган 

барча бўёқларнинг 70% дан 

ортиғи акрил дисперсиялари 

асосида ишлаб чиқарилиши та-

содиф эмас. Сув-дисперсияли 

бўёқлар нафақат Европа қури-

лиш бозорини қўлга киритди, 

балки саноатнинг мураккаб 

тармоқлари: автомобил ва ке-

масозлик каби соҳаларни ҳам 

кенг эгаллаб олди.

1.2 Сув-дисперсияли бўёқларнинг турлари 
ва физик-кимёвий кўрсаткичлари

Сув-дисперсияли бўёқ - 

кўпинча фасад ва ёпиқ юзалар-

ни бўяш учун ишлатиладиган 

пардозлаш материалидир. Бу 

ҳақли равишда энг ишончли ва 

бардошли материал ҳисобла-

нади, бундан ташқари у эколо-

гик тоза ва юқори сифатли. Бу 

хусусиятларнинг барчаси ушбу 

материалнинг бўёқлар рўйха-

тида юқори ўринни эгаллашига 

ёрдам берди. 

Сув-дисперсияли бўёқ - 

полимерларни ўз ичига олган 

маҳсулотдир. Кўпинча улар-

нинг ролини қатронлар (смо-

лалар) ёки нефт ўйнайди. Улар 

учун эритувчи сувдир. Бу хусу-

сият бўёқни экология ва юқори 

ҳароратга чидамлилик (ёнғин 

хавфсизлиги) жиҳатидан хавф-

сиз қилади. 

Номига кўра, модда суюқ 

муҳитда (дисперсияда) бўлган 

жуда кўп қаттиқ заррачалар-

дан иборат. Иш юзасига қўл-

ланилгандан сўнг, бу муҳит 

(сув) буғланиб, кучли, турли хил 

таъсирларга чидамли қоплама 

қолдиради. Деярли ҳар доим, 

сув-дисперсияли бўёқлар сув 

билан суюлтириш керак бўлган 

қуюқ моддадир. Улар оқ ёки 

рангли бўлиши мумкин. Ранг 

турлари сони ўндан ортиқ бў-

лиши мумукин. 

Сув-дисперсияли бўёқлар 

асосий уч гуруҳга бўлинади. 

Улар асосий компоненти ёки 

боғловчиси ҳамда техник хусу-

сиятлари билан фарқланади.

ПВА. Сув-дисперсияли по-

ливинилацетат таркибида асо-

сий модда - поливинилацетат 

бўлади. Бу ПВА бўёқлари деб 

аталади. Улар намликка паст 

қаршилик кўрсатади, шунинг 

учун улар намлик даражаси 

юқори бўлган хоналар ёки фа-

садни безатиш учун ишлатил-

майди. Ушбу турдаги бўёқлар 

турар-жой бинолари ёки офис-

ларда гулқоғозлар, радиатор-

лар учун, ёғоч ва бинонинг ичи-

да жойлашган бошқа юзалар 

учун ишлатилади. 

Латекс. Сув-дисперсли ла-

текс бўёғи латекс асосида тай-

ёрланган модда. У жуда кўп 

афзалликларга эга: намлик ва 

ташқи таъсирлардан қўрқмай-

диган кучли ва ишончли қоп-

лама ҳосил қилади. Латекс 

бўёқлари нам хоналарда, ма-

салан, ваннахона ёки ертўла-

ларда ишлатилиши мумкин. 

Ҳосил бўлган ювиладиган сирт 

маиший кимёвий ва дезинфек-

цияловчи моддалар таъсирига 

чидамли. Латекс бўёғи ҳосил 

қиладиган қопламанинг ягона 

камчилиги - вақт ўтиши билан 

қуёш нури таъсирида сарға-

йиб кетишидир. Шунинг учун, 

латекс бўёқдан бино ичидаги 

деворларга ишлов бериш учун 

фойдаланиш тавсия этилади.

 Акрил. Сув-дисперсия-

ли бўёқларнинг яна бир тури 

акрил бўёқ ҳисобланади. Бу 

ички ишлар учун ва фасад бўёқ 

сифатида ишлатиладиган уни-

версал безак материалидир. 

Қоплама узоқ вақт давомида 

жозибали кўринишини йўқот-

майди, намликка чидамли, юза-

га нафас олиш имкониятини 

беради ва шу билан моғор пай-

до бўлишининг олдини олади. 

Қоплама ёрилмайди ва меха-

ник таъсирларга мутлақ чидам-

ли. Бўёқ сарфи бошқа навларга 

қараганда анча кам бўлади. Бу 

унинг эластиклиги ва иш юза-

сига яхши ёпишиши билан боғ-

лиқ.

Безаш материаллари сифати 

уларнинг хоссалари ва хусуси-

ятларига боғлиқ. Сув-дисперси-

яли бўёқлар тўртта асосий хусу-

сиятларга эга:

1. Оқлик даражаси. Кў-

пинча фасадлар, шунингдек 

ички ишлар учун бўёқлар оқ 

рангда тайёрланади. Зарур ранг 

иш бош лашдан олдин яратила-

ди. Оқ ранг дастлаб ёрқинроқ 

ва тўйинган тайёр якуний ранг 

бўёққа бўёқ пигментларини 

қўшгандан сўнг пайдо бўлади. 

Титан диоксид буёқнинг сифати 

ва ёрқинлигига жавоб беради. 

Юқори сифатли диоксид ёрқин 

ва оқ ранг беради.

2. Нуқсонларни яшириш. 

Бу параметр буёқ истеъмолига 

таъсир қилади. Агар маҳсулот 

кам зичликка эга бўлса, демак, 

уни ишлаб чиқаришга катта 

миқдорда сув қўшилган, зичлик 

юқори бўлса, жуда кўп тўлди-

рувчи қўшилган. Биринчи ва ик-

кинчи ҳолатларда ҳам буёқнинг 

камчиликларини яшириш хусу-

сиятлари камаяди.

3. Намликка чидамлилик. 

Буёқнинг қўлланиш доираси 

шу хоссага боғлиқ. Бу хоссаси 

буёқдан ички ва ташқи ишлар 

учун фойдаланиш мумкин ёки 

йўқлигини кўрсатади. Намликка 

энг чидамсиз ПВА ҳисоблана-

ди. Сув-дисперсияли акрил ва 

бошқалар, ҳар қандай тозалаш 

усуллари юқори намлик шарои-

тига бардошли ҳисобланади.

4. Қуёш нурларига чидам-

лилик. Бу хусусият қоплама-

нинг қуёш нурлари таъсирида 

кўп вақт ўзининг жозибадор 

кўринишини йўқотмаслигини 

англатади. Бу хусусият бўёқда-

ги асосий моддага боғлиқ. Агар 

асос поливилацетат бўлса, унда 

бўёқ деярли сарғаймайди. Ла-

текс материаллари кўпроқ қо-

ронғу хоналарни безаш учун 

ишлатилади.

1.3. Сув-дисперсияли 
бўёқларнинг афзалликлари

Техник хусусиятларига кўра 

сув-дисперсияли бўёқлар ор-

ганик эритувчилар асосидаги 

бўёқ қопламаларидан анча юқо-

ри туради. 

Барча қурилиш материалла-

рида бўлгани каби сув-диспер-

сияли бўёқлар ҳам ўзининг бир 

қатор афзалликларига эга.

Хавфсизлик ва зарарсизлик. 

Таркибида органик эритувчилар 

йўқлиги сабабли сув-диспер-

сияли буёқлар токсик эмас ва 

ёнғинга чидамли, ҳиди йўқ. Қу-

ритишда фақат сув буғи ажра-

либ чиқади.

Қўллаш қулайлиги. Сув- 

дисперсияли бўёқ одатдаги 

пентафтал эмал ёки алкид лаки-

га қараганда анча осон бўялади.

Юқори ёпишиш хусусияти. 

Ушбу буёқлар турли сиртлар, шу 

жумладан бошқа қопламалар 

билан бўялган сиртларга ёпи-

шиш хусусияти юқори.

Тез қуриш. Бўялгандан ке-

йин бир ёки икки соатдан кейин 

қоп лама ёпишмайди.

Механик мустаҳкам.

Ранг ва фактураларнинг чи-

дамлилиги. Бўялган сирт сўн-

майди ва ялтироқлигини йўқот-

майди.

Ранг бериш имконияти. 

Уларга ҳар қандай турда ранг 

бериш имконияти бор.

Буғ ўтказиш. Сув-дисперси-

яли бўёқлар "нафас олувчи" қоп-

ламалар ҳосил қилади.

Узоқ муддатли. Сиртни тай-

ёрлаш ва қўллаш технологияси-

га амал қилинганда бу қоплама-

лар 5 йилдан 20 йилгача хизмат 

қилади.

1.4 Ишлаб чиқариш 
ҳолати рақамларда

СУВ-ДИСПЕРСИЯЛИ БЎЁҚ ИШЛАБ ЧИҚАРИШ 
БЎЙИЧА АМАЛИЙ УСЛУБИЙ ҚЎЛЛАНМА

2021 йилда республикада 

барча турдаги қурилиш мате-

риаллари ишлаб чиқариш кўр-

саткичи 24,2 трлн сўмни, 2026 

йилда эса 41,5 трлн сўмни таш-

кил этиши режалаштирилган. 

Экспорт эса 2021 йилда 270 млн 

АҚШ доллари, 2026 йилга келиб 

эса 505 млн АҚШ долларига ет-

казилиши прогноз қилинмоқда.

Шу билан бирга, соҳага 

жалб этилаётган инвестиция-

лар миқдори 2021 йилда 1 610,0 

млн АҚШ доллари, 2026 йилда 

2 250,0 млн АҚШ долларини, 

маҳаллийлаштириш кўрсаткич-

лари эса 2021 йилда 905,1 млрд 

сўмни, 2026 йилга келиб эса 1 

550,0 млрд сўмни ташкил этиши 

кутилмоқда.

II. ХОМ АШЁ ТУРЛАРИ ВА 
МАВЖУД ЗАҲИРАЛАР

Сув-дисперсияли бўёқлар 

таркибига қуйидагилар киради: 

Ҳимоя плёнкасини ҳосил 

қилувчи моддалар - улар сиртда 

пайдо бўлади ва асосий таркиб 

ҳисобланади. Бўёқнинг сифати 

ва қопламанинг хизмат муддати 

уларга узвий боғлиқ. Буёқ турига 

қараб ПВА, латекс ёки акрил.

Пигментлар бўёқ таркибла-

рига ранг бериш, физик-механик 

хоссаларини яхшилаш, атмосфе-

ра ва коррозия муҳитига бардош-

лилигини ошириш мақсадида 

қўшилади. Пигментлар сувда, 

мойда ва бошқа эритувчиларда 

эримайдиган, қуруқ кукун ҳолда-

ги дисперс системалардир. Улар 

бўёқ таркибларга ранг беришдан 

ташқари кукун тўлдиргич вази-

фасини ҳам ўтайди. Пигментлар 

келиб чиқишига кўра минерал 

ва органик, олинишига нисбатан 

табиий ва сунъий синфларга бў-

линади. 

Табиий минерал пигментлар 

табиий тоғ жинсларини, тузлар-

ни кукун ҳолатгача майдалаб, 

элаб олинади. 

Сунъий минерал пигмент-

лар минерал хом ашёга термик 

ишлов бериб тайёрланади (куй-

дирилган охра, умбра) ёки ме-

талл оксидлари асосида олинади 

(рухли белила, титанли белила ва 

бошқалар).

Тўлдиргичлар - бўёқ таркиб-

ларига пигментларни тежаш, 

муайян янги хусусиятлар бериш 

мақсадида киритилади. Маълум 

бир турдаги дисперс тўлдиргич 

бўёқ таркибининг мустаҳкам-

лигини, коррозия муҳитига 

бардош лигини, оловбардошли-

гини ва шу каби хусусиятларни 

яхшилаши мумкин.

Тўлдиргичлар сифатида 

тальк, каолин, кварц, асбест, 

слюда, диатомит, оҳактош, бўр 

кукунлари ва бошқалар ишла-

тилади. Бундан ташқари полиэ-

тилен, полипропилен, поливи-

нилхлорид каби термопластик 

полимерлар асосида олинган 

синтетик кукунлар ҳам ҳозир-

ги вақтда ривожланган мамла-

катлар бўёқ таркиблари ишлаб 

чиқариш тизимида кенг миқёсда 

қўлланилмоқда. Пигментлар ва 

тўлдиргичлар бир-бирига табиа-

СУВ-ДИСПЕРСИЯЛИ БЎЁҚ ИШЛАБ ЧИҚАРИШ 
БЎЙИЧА АМАЛИЙ УСЛУБИЙ ҚЎЛЛАНМА

ти жиҳатидан мос келиши ва по-

листруктура ҳосил қилиши бўёқ 

таркибларининг хусусиятлари-

нинг мукаммал бўлишини кафо-

латлайди.

Каолин - каолинит (гил) нинг 

гидратланган алюминий силика-

ти бўлиб, пластинкалар шакли-

даги зарралар билан оқ кукун 

кўринишига эга. Каолиннинг 

хоссалари: ўтга чидамлилик 

(1750-1800 0С ва ундан юқо-

ри ҳароратда эрийди), пластик, 

сув шимувчан, осон ивийдиган, 

кимё вий инерт, механик мус-

таҳкам (қўритилган ва куйдирил-

ган ҳолатда), кам электр ўтка-

зади, бўёвчи моддалар таркиби 

кам, қаттиқлиги паст, дисперс. 

Бўр - оқ рангли юмшоқ жинс. 

98-99% СаСО3 дан иборат. Бўр 

чиғаноқнинг кальций тузла-

ри тўйинган эритмалари билан 

биргаликда чўкишидан ҳосил 

бўлган. Бўр, оҳак, цемент, шиша, 

ёпишқоқ қоришмалар тайёр-

лашда хом ашё сифатида ишла-

тилади.

 Қўшимчалар. Бу компонент-

лар қўшимча хусусиятларини 

бериш, масалан, қуритиш тезли-

гини оширишга хизмат қилади. 

Уларга целлюлоза эфирлари, ти-

тан диоксиди ва бошқалар кира-

ди.

Сув-дисперсияли акрилли бўёқ 

ишлаб чиқариш учун тахминий 

таркибий қисмлар

Сув-дисперсияли бўёқлар-

нинг таркиби кўпинча тахминан 

10-15 компонентларини ўз ичига 

олади, фоиз ҳисобида тахминан 

у қуйидагича бўлади:

- акрил дисперсияси (40% 

гача);

- пигмент ва тўлдирувчилар 

(37%);

- пластификаторлар (3%);

- функционал қўшимчалар: 

целлюлоза эфирлари, титан ди-

оксиди ва бошқалар (9%); 

- майда дисперсияли бўр 

(11%).

Республика ҳудида каолин за-

хиралари Навоий, Самарқанд ва 

Тошкент вилоятларида 5 та кон 

мавжуд. Бундан ташқари бўрси-

мон моддалар, оҳактош заҳира-

лари мавжуд.

III. ИШЛАБ ЧИҚАРИШ 
ТЕХНОЛОГИЯЛАРИ

Сув-дисперсияли бўёқлар 

ишлаб чиқариш технологияси 

қуйидаги босқичлардан иборат: 

1-босқич. Диссолверга сув 

қуйиш. Диссолверга буёқ учун 

сарфланадиган сув миқдори 

ҳисобланиб қуйилади.

2-босқич. Агрегатни мини-

мал айланиш тезлигида ёқиш. 

Агрегат аралаштириш жараёни-

да компонентлар бир текисда 

аралашиши учун минимал ай-

ланиш тезлигида ёқилади. 

3-босқич. Қолган компо-

нентларни маълум кетма-кет-

ликда юклаш (тўлдирувчилар ва 

пигментлар). Тўлдирувчилар ва 

пигментлар маълум кетма-кет-

ликда юкланади.

4-босқич. Қуруқ компо-

нентларни қўшиш (титан диок-

сид ва бўр). Титан диоксиди ва 

бўр аралашмага қўшилиб, ара-

лаштирилади.

5-босқич. Аралашманинг 

маълум вақт давомида дис-

персиясини амалга ошириш. 

Дисперсия жараёнида суюқ ва 

қаттиқ жисмлар жуда майда 

майдаланади. Унумдорликни 

ошириш учун бўёқ таркибини 

стандарт характеристикаларга 

келтирадиган нозик майдалаш 

тегирмонларидан фойдалани-

лади. 

6-босқич. Тайёр маҳсулотни 

фильтрлаш. Охирги босқичда 

тайёр бўёқ тўрли филтрлардан 

ўтказилиб, идишга қуйилади. 

Сув-дисперсияли бўёқ ишлаб 

чиқаришда ишлаб чиқариш жа-

раёни +5 °С дан кам бўлмаган 

ҳароратда олиб борилиши ке-

рак.

7-босқич. Бўёқларни ис-

теъмол идишларига қуйиш ва 

қадоқлаш. Бўёқлар идишлар-

га солиб қадоқлангандан сўнг, 

идишга ишлаб чиқарувчи номи, 

партия рақами ва маҳсулот-

нинг асосий параметрларини 

кўрсатувчи ёрлиқ қўйилади. 

Қадоқланган бўёқлар омборга 

жўнатилади.

Ишлаб чиқариш линияси 

қуйидаги асосий ускуналардан 

СУВ-ДИСПЕРСИЯЛИ БЎЁҚ ИШЛАБ ЧИҚАРИШ 
БЎЙИЧА АМАЛИЙ УСЛУБИЙ ҚЎЛЛАНМА

иборат бўлади диссолвер, но-

зик майдалаш тегирмони, тай-

ёр маҳсулотлар учун автоматик 

қуйиш ва қадоқлаш линиялари.

Диссолвер - барча бош-

ланғич компонентларини меха-

ник аралаштириш учун мўлжал-

ланган махсус агрегат бўлиб, 

тишли дисперсион дискнинг 

тез айланиши туфайли зарра-

чаларни майдалашнинг юқори 

самарадорлиги таъминлана-

ди: улар тўқнашади, аралаша-

ди, майдаланади ва эрийди. 

Диссолвер юқори тезликда 

айланувчи фрейзер типидаги 

аралаштиригич билан жиҳоз-

ланган ва айланиш тезлигини 

бошқариш мумкин. Шу туфай-

ли ишлаб чиқариш жараёнини 

энг мақбул тарзда ташкил этиш 

мумкин. Керак бўлганда, қу-

лайлик учун, бу ускуналар гид-

равлик ёки пневматик кўтар-

гич билан жиҳозланган бўлиши 

мумкин.

Диссолвердан фойдала-

нилганда нозик майдалаш те-

гирмонининг хизмат муддати 

анча ошади. Нозик майдалаш 

тегирмонининг асосий вази-

фаси бўёқ ишлаб чиқариш учун 

барча компонентлар гомогене-

зацияси ҳисобланади. У юқори 

ишлаш қобилияти билан ажра-

либ туради, чунки бир нечта 

дисклар хом ашёни юқори си-

фатли қайта ишлашини таъмин-

лайди. Нозик майдалаш тегир-

монининг корпуси ва элак лари 

зангламайдиган ва эскирмай-

диган мустаҳкам металлдан 

тайёрланади. Заррачалар ўл-

чамини фракция ўлчамини ўз-

СУВ-ДИСПЕРСИЯЛИ БЎЁҚ ИШЛАБ ЧИҚАРИШ 
БЎЙИЧА АМАЛИЙ УСЛУБИЙ ҚЎЛЛАНМА

гартириш йўли билан осонгина 

ўзгартириш мумкин.

Сув-дисперсияли буёқ 

ишлаб чиқариш технологик 

линиялари нархлари

1. Россиянинг «Рол-Строй- 

Индустрия» компанияси то-

монидан ишлаб чиқарилган 

сув-дисперсияли бўёқ ишлаб 

чиқариш технологик линияси-

нинг дастлабки нархи – 13 080 

АҚШ доллари.

2. Shanghai Siehe Mechanical 

And Electrical Equipment Co.,ltd.

корхонаси томонидан ишлаб 

чиқарилган сув-дисперсияли 

бўёқ ишлаб чиқаришга мўлжал-

ланган линиясининг дастлабки 

нархи – 18 500 АҚШ доллари.

3. Хитойнинг Laizhou Keda 

Chemical Machinery Co., Ltd. 

корхонаси томонидан ишлаб 

чиқарилган сув-дисперсияли 

бўёқ ишлаб чиқаришга мўлжал-

ланган линиясининг дастлабки 

нархи – 13 500 АҚШ доллари.

Ушбу линия ишга туширили-

ши натижасида 8-10 нафар янги 

иш ўрни яратилиши мумкин.

IV. СИФАТ, МЕЪЁРИЙ ҲУЖЖАТЛАР 
ВА ЎЛЧОВ ВОСИТАЛАРИ

4.1 Стандарт ва сифат кўрсаткичлари

СУВ-ДИСПЕРСИЯЛИ БЎЁҚ ИШЛАБ ЧИҚАРИШ 
БЎЙИЧА АМАЛИЙ УСЛУБИЙ ҚЎЛЛАНМА

Ўзбекистон Республикаси-

нинг “Стандартлаштириш тўғри-

сида”ги Қонунига асосан барча 

маҳсулот ва хизматлар тегишли 

тартибда стандартлар асосида 

ишлаб чиқарилиши қатъий бел-

гилаб қўйилган.

Мазкур норматив ҳужжатлар 

орқали қурилиш учун сув-дис-

персияли бўёқларини ишлаб 

чиқариш, уларни сақлаш, хом 

ашёни танлаш, маҳсулотни та-

шиш, сақлаш, сифат кўрсат-

кичларини текшириб бориш каби 

талаб ва тавсиялар келтирилади.

Ушбу стандартларни Ўзбекис-

тон Республикаси Инвестиция-

лар ва ташқи савдо вазирлиги 

ҳузуридаги Техник жиҳатдан 

тартибга солиш агентлигининг 

Стандартлар институтидан со-

тиб олиш мумкин. 

Сув-дисперсияли бўёқларни ишлаб чиқариш учун 
зарур намунавий стандартлар қуйидагилар:

Стандарт рақами Стандарт номи

ГОСТ 28196-89 Сув-дисперсияли бўёқлар. Техник шартлар.

ГОСТ 9.403-80
Бўёқ ва лок қопламалар. Суюқликларнинг 
статик таъсирига чидамлилигини синаш усул-
лари.

ГОСТ 9.407-84
Бўёқ ва лок қопламалар.
Кўринишни баҳолаш усули.

ГОСТ 33290-2015
Қурилишда ишлатиладиган бўёқ ва лок-бўёқ 
материаллари.

ГОСТ 31093-2003
Мебел бўёқлари ва лок-бўёқ материаллари. 
Умумий техник шартлар.

ГОСТ 9.407-2015
Коррозиядан ҳимоя қилишнинг ягона тизими. 
Бўёқ ва лок қопламалар. Кўринишни баҳолаш 
усули.

ГОСТ 15140-78
Бўёқ ва лок-бўёқ материаллари. Адгезияни 
аниқлаш усуллари.

ГОСТ 32299-2013
Бўёқ ва лок-бўёқ материаллари. Адгезияни 
ажратиш усули билан аниқлаш.

ГОСТ 29319-92
Бўёқ ва лок-бўёқ материаллари. Рангларни 
визуал таққослаш усули.

ГОСТ 8832-76
Бўёқ ва лок-бўёқ материаллари. Синаш учун 
бўёқ қопламасини олиш усуллари.

СУВ-ДИСПЕРСИЯЛИ БЎЁҚ ИШЛАБ ЧИҚАРИШ 
БЎЙИЧА АМАЛИЙ УСЛУБИЙ ҚЎЛЛАНМА

Бундан ташқари, Ўзбекистон 

Республикаси Президентининг 

2019 йил 23 майдаги “Қурилиш 

материаллари саноатини жадал 

ривожлантиришга оид қўшим-

ча чора-тадбирлар тўғрисида”-

ги ПҚ-4335-сонли қарорининг 

6-иловаси “2021 йилнинг 31 де-

кабрига қадар давлат томони-

дан қўллаб-қувватлаш орқали 

қабул қилинадиган қурилиш ма-

териаллари соҳасидаги халқаро 

стандартлар рўйхати”га муво-

фиқ 2019 йилда 340 та, 2020 

йилда 542 та халқаро стандарт-

лар қабул қилинди, 2021 йилда 

яна 505 та халқаро стандарт қа-

бул қилиш режалаштирилган.

Стандарт рақами Стандарт номи

ГОСТ 6806-73
Бўёқ ва лок-бўёқ материаллари. Эгилиш 
вақтида плёнканинг Эластиклигини аниқлаш 
усули.

ГОСТ 4765-73
Бўёқ ва лок-бўёқ материаллари. Таъсир кучи-
ни аниқлаш усули.

ГОСТ 896-69
Бўёқ ва лок-бўёқ материаллари. Ёрқинликни 
аниқлашнинг фотоэлектрик усули.

ГОСТ 27037-86
Бўёқ ва лок-бўёқ материаллари. Ўзгарувчан 
ҳароратга чидамлилигини аниқлаш усули.

ГОСТ 19214-80
Ички ишлар учун сувга асосланган бўёқлар. 
Техник шартлар

ГОСТ 20833-75
Ташқи ишлар учун сувга асосланган бўёқлар. 
Техник шартлар

4.2 Мувофиқлик сертификати ва уни 
online тарзда расмийлаштириш

СУВ-ДИСПЕРСИЯЛИ БЎЁҚ ИШЛАБ ЧИҚАРИШ 
БЎЙИЧА АМАЛИЙ УСЛУБИЙ ҚЎЛЛАНМА

Жараён оддий ва унда ин-

сон омили иштироки камайти-

рилган. Қурилиш сув-диспер-

сияли бўёқи учун мувофиқлик 

сертификатини масофадан ту-

риб олиш мумкин. Бунда Сиз 

singlewindow.uz электрон 

платформасига кирасиз, ари-

за тақдим этиш тугмачасини 

босган ҳолда ўз маълумотла-

рингизни киритасиз.

Аризангиз кўриб чиқилади 

ҳамда 3 иш куни ичида тегиш-

ли мутахассислар келиб Сиз 

ишлаб чиқараётган сув-дис-

персияли бўёқлардан намуна-

лар олади. Махсулотни тегишли 

тартибда лаборатория синов-

ларида текширади, стандарт 

талабларга жавоб берган тақ-

дирда Сизга мувофиқлик сер-

тификати берилади.

4.3 Ўлчов воситалари ва уларни қиёслов кўриги

СУВ-ДИСПЕРСИЯЛИ БЎЁҚ ИШЛАБ ЧИҚАРИШ 
БЎЙИЧА АМАЛИЙ УСЛУБИЙ ҚЎЛЛАНМА

Сув-дисперсияли бўёқлар-

ни ишлаб чиқаришда турли хил 

ўлчов воситаларидан фойда-

ланилади. Ушбу ўлчов восита-

лари бўёқ материалларининг 

сифати, стандарт талабларда 

белгиланган меъёрлардан чет-

га чиқмаганлиги каби муҳим 

факторларни доимий назорат 

қилиш учун зарур ҳисобланади.

Ушбу ўлчов воситалари Ўз-

бекистон стандартлаштириш, 

метрология ва сертификат-

лаштириш агентлигининг 2019 

йил 30 июлдаги «Метрология 

текширувидан ўтказилиши 

лозим бўлган ўлчов воситала-

ри туркумларининг рўйхати-

ни тас диқлаш тўғрисида» ги 

3174-сон буйруғига асосан 

бир йилда бир марта Миллий 

метрология институти томо-

нидан қиёслов кўригидан ўт-

казилади.

V. САМАРАДОРЛИК 
КЎРСАТКИЧЛАРИ

Ойига 2,6 тонна сув-дисперсияли акрилли 
буёқ ишлаб чиқариш таннархи

Харажатлар

Ўлчов 

бирлиги 

1м2

Ишлаб 

чикариш 

бирлиги

1 кунда

(100кг 

сўмда)

1 ойда

(2,6 минг кг 

сўмда)

Хом ашё сўм 18500 1 850 000 48 100 000

Амортизация сўм 480 48 000 1 248 000

Иш хақи сўм 800 80 000 208 000

Бошқарув 

харажатлари
сўм 620 62 000 1 612 000

Ёқилғи 

харажатлари 

(жами 

таннархнинг 3 %)

сўм 612 61 200 1 591 200

Транспорт 

харажатлари 

(жами 

таннархнинг 2 %)

сўм 408 40 800 1 060 800

Бошқа 

харажатлар 

(жами 

таннархнинг 5 %)

сўм 1020 102 000 2 652 000

Жами 

харажатлар
22 440 2 244 000 58 344 000

Сотиш баҳоси 25 000 2 500 000 65 000 000

Фойда 2 560 256 000 6 656 000

СУВ-ДИСПЕРСИЯЛИ БЎЁҚ ИШЛАБ ЧИҚАРИШ 
БЎЙИЧА АМАЛИЙ УСЛУБИЙ ҚЎЛЛАНМА

52 53



VI. ЭКОЛОГИК МЕЪЁРЛАР ВА 
АТРОФ МУҲИТГА ТАЪСИРИ

6.1 Экологик меъёрлар ва 
тартибга солувчи ҳужжатлар

СУВ-ДИСПЕРСИЯЛИ БЎЁҚ ИШЛАБ ЧИҚАРИШ 
БЎЙИЧА АМАЛИЙ УСЛУБИЙ ҚЎЛЛАНМА

Экология – тирик жонзот-

ларнинг яшаш шароити ва улар-

нинг ўзлари яшаб турган муҳит 

билан ўзаро мураккаб муно-

сабатлари ва шу асосда туғил-

ган қонуниятларни ўрганади, 

инсоннинг табиат билан ўзаро 

таъсирини энг мақбул тарзда 

ишлаб чиқаради. Экологик на-

зорат атроф муҳитни муҳофаза 

қилиш ва табиий ресурслардан 

оқилона фойдаланиш соҳаси-

даги қонун ҳужжатлари талаб-

лари бузилишининг олдини 

олиш, уни аниқлаш ва унга чек 

қўйишга, табиатни муҳофаза 

қилиш фаолияти самарадор-

лигини оширишга қаратилган 

давлат ва жамоатчилик чо-

ра-тадбирлари тизимидир.

Ўзбекистон Республикаси-

нинг 1992 йилдаги 9 декабрда-

ги «Табиатни муҳофаза қилиш 

тўғрисида»ги ҳамда 1996 йил 

27 декабрдаги «Атмосфера 

ҳавосини муҳофаза қилиш 

тўғрисида» Қонунлари табиий 

муҳит шароитларини сақлаш-

нинг, табиий ресурслардан 

оқилона фойдаланишнинг ҳу-

қуқий, иқтисодий ва ташкилий 

асосларини белгилаб беради. 

Қонуннинг мақсади инсон ва 

табиат ўртасидаги муносабат-

лар уйғун мувозанатда ривож-

ланишини, экология тизимла-

ри, табиат комплекслари ва 

айрим объектлар муҳофаза 

қилинишини таъминлашдан, 

фуқароларнинг қулай атроф 

муҳитга эга бўлиш ҳуқуқини ка-

фолатлашдан иборатдир. 

Ўзбекистон Республикаси 

Президентининг 2019 йил 30 

октябрдаги “2030 йилгача бўл-

ган даврда Ўзбекистон Респуб-

ликасининг атроф му ҳитни 

муҳофаза қилиш концепция-

сини тасдиқлаш тўғрисида”ги 

ПФ-5863-сонли фармонига би-

ноан:

- экологик жиҳатдан энг кам 

хавф туғдирувчи материаллар-

дан, маҳсулотлардан, ишлаб 

чиқариш объектлари ва бошқа 

объектлардан устувор даража-

да фойдаланиш;

- иқтисодиётни экология-

56 5756 57



лаштириш, табиатдан фой-

даланишнинг иқтисодий ме-

ханизмларини жорий қилиш, 

экологик жиҳатдан энг кам 

хавф туғдирувчи материаллар, 

маҳсулотлардан, ишлаб чиқа-

риш объектлари ва бошқа объ-

ектлардан устувор даражада 

фойдаланиш;

- янгидан фойдаланишга 

топширилаётган ишлаб чиқа-

риш қувватларининг атмосфе-

ра ҳавосини ифлослантирувчи 

стационар манбаларида сама-

радорлиги 99,5 фоиздан паст 

бўлмаган чанг ва газларни ту-

тиб қолувчи қурилмалар қўлла-

нилишини таъминлаш;

- амалдаги ишлаб чиқариш 

қувватларининг атмосфера 

ҳавосини ифлослантирувчи 

стационар манбаларида са-

марадорлиги 95 фоиздан паст 

бўлмаган чанг ва газларни ту-

тиб қолувчи қурилмалар қўл-

ланилишини таъминлаш каби 

топшириқларидан келиб чиқиб 

қурилиш материаллари саноа-

тидаги мавжуд ишлаб чиқариш 

корхоналари ва янгидан ташкил 

этиладиган корхоналарга ушбу 

талаблар белгиланган.

Инсоният ҳаёти уни ўраб 

турган табиий муҳит билан 

узвий боғлиқ бўлиб, буни тас-

диқлайдиган манбаалар ҳар 

қадамда учраб туради. Жаҳон 

кўламида жадал суръатлар 

билан кечаётган фан-техника 

инқилоби одамларнинг меҳнат 

шароити, турмуш даражаси 

яхшиланишига ижобий таъсир 

этиш билан бирга у туғдирган 

экологик ўзгаришлар, ўз навба-

тида, инсониятга, уни ўз бағри-

да сақлаётган она табиатга 

асоратли таъсир кўрсатмокда. 

Бизни ўраб турган табиатни 

чиндан ҳам она десак бўлади. 

Чунки у бутун борлиқни ҳаёт-

бахш нафаси билан таъминлаб 

туради, тўйдиради, кийинтира-

ди. Ана шундай марҳаматли та-

биатнинг озор топиши у билан 

бевосита одамзод ва жонивор-

ларни тахликага солиб қўйиши 

мумкин. Азот оксидларининг 

чиқариб ташланиши криоген 

СУВ-ДИСПЕРСИЯЛИ БЎЁҚ ИШЛАБ ЧИҚАРИШ 
БЎЙИЧА АМАЛИЙ УСЛУБИЙ ҚЎЛЛАНМА

техникада ва уй шароитида 

хлор-фтор-карбонатларнинг 

кенг кўламда қўлланилиши Ер-

нинг озон қаватини сақлаш 

муаммосини кескинлаштириб 

юборади.

Ҳозирги замон фан-техника 

тараққиёти, шунингдек таби-

атга антропоген (инсоннинг 

бевосита қатнашиши) таъсир 

этишнинг тобора кучайиши на-

тижасида табиий омилларнинг 

ўзаро боғланиши маълум дара-

жада мувозанатдан чиқмокда, 

бу эса ер юзида ҳаётий жара-

ён рисоладагидек кечишига 

хавф солмокда. Шу боисдан 

табиий муҳитни асраш муам-

молари кўп жиҳатдан экологик 

тадқиқотлар билан боғланади.

Табиий бойликлардан оқи-

лона фойдаланишдан табиатда 

рўй берадиган жараёнларнинг 

ўзаро боғлиқлиги ва ривожла-

ниш қонуниятлари ҳақидаги 

билимлар катта аҳамиятга эга. 

Бусиз табиий жараёнларга баҳо 

бериш, уларни ҳисобга олиш, 

табиатга, табиат компонент-

ларига кўрсатилган ҳар қандай 

таъсирнинг келажакда қандай 

оқибатларга олиб келишини ол-

диндан билиш мумкин эмас. Ин-

сон табиатдан фойдаланганда ва 

унга таъсир кўрсатаётганда би-

лиши ва фаолиятида амал қилиш 

зарур бўлган, асосан, 5 қонуният 

мавжуд: 

1) Табиатдаги барча ком-

понент ва элементлар ўзаро 

бир-бирлари билан боғланган, 

ўзаро таъсир этиб, муайян му-

возанатда бўлиб, уйғунлик ҳо-

сил қилган. Бирон компонент 

ёки элемент ўзгарса, бутун та-

биий комплексда ўзгариш рўй 

беради; 

2) Табиатда тўхтовсиз модда 

ва энергиянинг айланма ҳара-

кати рўй бериб туради. Бу ҳаёт 

асоси; 

3) Табиий жараёнларнинг 

ривожланишида муайян дав-

рийликлар мавжуд (суткалик, 

йиллик, 12 йиллик, 33— 35 йил-

лик ва кўп йиллик); 

4) зоналик; 

5) регионаллик.

6.2 Экологик ҳужжатларни 
расмийлаштириш

СУВ-ДИСПЕРСИЯЛИ БЎЁҚ ИШЛАБ ЧИҚАРИШ 
БЎЙИЧА АМАЛИЙ УСЛУБИЙ ҚЎЛЛАНМА

Экологик назорат объектла-

ри қуйидагилардан иборат: 

ер, ер ости бойликлари, сув-

лар, ўсимлик ва ҳайвонот дунё-

си, атмосфера ҳавоси атроф 

муҳитга таъсир кўрсатувчи 

табиий ва техноген манбалар 

атроф муҳит ифлосланишига ва 

табиий ресурслардан нооқило-

на фойдаланилишига олиб ке-

лиши, фуқароларнинг ҳаёти ва 

соғлиғига таҳдид солиши мум-

кин бўлган фаолият, ҳаракат ёки 

ҳаракатсизлик. 

Экологик назоратнинг тур-

лари:

давлат экологик назорати;

идоравий экологик назорат;

ишлаб чиқариш экологик на-

зорати;

жамоатчилик экологик назо-

рати.

Ҳар қандай янги лойиҳа 

бўйи ча ишлаб чиқариш корхо-

насини ташкил этилишида эко-

логия йўналиши бўйича 5 та 

норматив-ҳужжат ишлаб чиқи-

лиши мажбурий тарзда қонун-

чилигимиз билан мустаҳкамла-

ниб қўйилган. Булар:

АМТА – атроф муҳитга таъ-

сири аризаси ҳақидаги ҳужжат;

ЭОА – экологик оқибатлар 

аризаси ҳақидаги ҳужжат;

ПДВ – атмосфера қатлами-

га чиқариладиган ташламалар 

ҳақидаги норматив;

ПДС – ер қатламига чиқари-

ладиган зарарли чиқинди оқа-

валар ҳақидаги  норматив. Агар 

чиқинди сувлар канализация 

тармоғига уланса КЭН норма-

тиви ишлаб чиқарилади;

ПДО – ишлаб чиқариш кор-

хонасининг фаолияти давоми-

да ажраладиган саноат ва маи-

ший чиқиндиларнинг ҳудуд га 

ва атрофга жойлаштирили-

ши ҳақидаги норматив. Агар 

чиқиндилар экологик сертифи-

катланган бўлса компенсацион 

тўловларга тортилмайди. 

VII. МЕҲНАТНИ 
МУҲОФАЗА ҚИЛИШ

7.1 Техника хавфсизлиги ва 
саноат санитария қоидалари

СУВ-ДИСПЕРСИЯЛИ БЎЁҚ ИШЛАБ ЧИҚАРИШ 
БЎЙИЧА АМАЛИЙ УСЛУБИЙ ҚЎЛЛАНМА

Ўзбекистон Республикасида 

хавфсиз ва қулай меҳнат шаро-

итида ишлаш юзасидан фуқаро-

ларнинг ҳуқуқлари Ўзбекистон 

Республикаси Конституцияси-

да (37-модда) мустаҳкамланиб 

қўйилган. Ушбу конституция-

вий кафолатни амалда рўёбга 

чиқарилишига қаратилган аниқ 

чора тадбирлар Ўзбекистон 

Республикасининг Меҳнат ко-

дексида, «Меҳнатни муҳофаза 

қилиш тўғрисида»ги қонунида, 

бошқа бир қатор қонунлар ва 

қонун ости норматив ҳужжат-

ларида белгиланган. 

Меҳнат муҳофазаси - инсон-

нинг меҳнат жараёнидаги хавф-

сизлиги, сиҳат-саломатлиги ва 

иш қобилятининг сақланишига 

қаратилган тадбирлар. Қонун 

ҳужжатларида меҳнат жара-

ёнида қўлланиладиган ижти-

моий-иқтисодий, ташкилий, 

техник, санитария-гигиена, 

даволаш-профилактика чора 

тадбирлари белгилаб қўйила-

ди. Меҳнат қилувчи шахс хавф-

сизлиги, саломатлиги, меҳнат 

қилиш қобилиятини ҳимоялаш, 

соғлом меҳнат шароитлари 

яратиш, касб касалликлари юз 

бериш хавфини олдини олиш, 

ишлаб чиқаришда жароҳатла-

нишларга йўл қўймаслик каби-

лар меҳнат муҳофазаси олди-

даги вазифалар ҳисобланади.

Меҳнат муҳофазасига 

оид талаблар ва стандартлар 

Меҳнат кодекси, «Меҳнатни 

муҳофаза қилиш тўғрисида»-

ги қонун талаблари асосида 

ишлаб чиқариладиган корхо-

на ва ташкилотларнинг ички 

меҳнат тартиби қоидалари, 

жамоа шартномалари, тар-

моқ ёки минтақавий жамоа 

келишувлари, корхоналарнинг 

бош қа ички норматив ҳуқуқий 

ҳужжатларида, муайян соҳа, 

касб, иш жойларига оид бўл-

ган Меҳнат муҳофазаси стан-

дартларида белгилаб қўйилади. 

Мулкчилик шакли ва хўжалик 

юритиш усулидан қатъий назар 

барча корхона, муассаса, таш-

килотлар ўз ходимлари учун 

соғлом ва хавфсиз меҳнат ша-

роитини яратиши, хавфсизлик 

техникаси чораларини кўриши, 

меҳнатни муҳофаза қилиш хиз-

матларини ташкил этиши, бош-

қа ташкилий техник тадбирлар-

ни амалга ошириши шарт.

Меҳнатни муҳофаза қилиш 

— бу тегишли қонун ва бошқа 

меъёрий ҳужжатлар асоси-

да амал қилувчи, инсоннинг 

меҳнат жараёнидаги хавфсиз-

лиги, сиҳат-саломатлиги ва иш 

қобилияти сақланишини таъ-

минлашга қаратилган ижти-

моий-иқтисодий, ташкилий, 

техникавий, санитария-гигие-

на ва даволаш-профилактика 

тадбирлари ҳамда воситалари 

тизимидан иборат.

Xодимларга техника хавф-

сизлиги, ишлаб чиқариш са-

нитарияси, ёнғин чиқишдан 

сақланиш ва меҳнатни муҳофа-

за қилишнинг бошқа қоидалари 

ҳақида йўл-йўриқлар бериш 

ҳамда ходимларнинг меҳнат-

ни муҳофаза қилишнинг ҳамма 

талабларига риоя этишларини 

доимий равишда текшириб бо-

риш вазифаси иш берувчи зим-

масига юклатилади.

Меҳнат мухофазасида қуйи-

даги асосий тушунчалар қўлла-

нилади:

жамоавий ҳимоя восита-

лари — тузилиши ёки вазифаси 

жиҳатидан ишлаб чиқариш би-

носи ва ишлаб чиқариш жараё-

ни билан боғлиқ бўлган, ходим-

ларга зарарли ишлаб чиқариш 

омили ва (ёки) хавфли ишлаб 

чиқариш омили таъсирининг 

олдини олиш ёки уни камай-

тириш, шунингдек ифлосла-

нишлардан ҳимоя қилиш учун 

мўлжалланган техник восита-

лар ва бошқа воситалар;

зарарли ишлаб чиқариш 

омили — таъсири ходимнинг 

касб касаллигига чалинишига 

олиб келиши мумкин бўлган 

ишлаб чиқариш омили;

иш ўрни — меҳнат фаолияти 

жараёнида ходимнинг доимий 

ёки вақтинчалик бўлиш жойи;

ишлаб чиқариш фаолияти 

— маҳсулот ишлаб чиқариш, 

хом ашёни қайта ишлаш, ишлар 

бажариш, хизматлар кўрсатиш 

чоғида амалга ошириладиган 

ҳаракатлар йиғиндиси;

ишлаб чиқаришдаги бахт-

сиз ҳодиса — ходимнинг иш бе-

рувчининг ҳудудида ҳам, унинг 

ташқарисида ҳам ўз меҳнат ва-

зифаларини бажариши билан 

боғлиқ ҳолда, шу жумладан иш 

берувчи томонидан берилган 

транспортда иш жойига кела-

ётган ёки ишдан қайтаётган 

вақтда меҳнатда майиб бўли-

шига ёки соғлиғининг бошқача 

тарзда шикастланишига олиб 

келган ва ходимни бошқа ишга 

ўтказиш заруратига, у касб-

га оид меҳнат қобилиятини 

вақтинча ёки турғун йўқоти-

шига ёхуд вафот этишига сабаб 

бўлган ҳодиса;

касб касаллиги — ходим-

нинг унга зарарли ишлаб чиқа-

риш омили ёки хавфли ишлаб 

чиқариш омили таъсири нати-

жасида юзага келган ва унинг 

касбга оид меҳнат қобилияти-

ни вақтинча ёхуд турғун йўқо-

тишига сабаб бўлган ўткир ёки 

сурункали касаллиги;

меҳнат шароитлари — 

меҳнатни амалга ошириш чоғи-

даги ижтимоий ва ишлаб чиқа-

риш омиллари йиғиндиси;

меҳнатни муҳофаза қилиш 

— меҳнат жараёнида инсон-

нинг хавфсизлигини, ҳаёти ва 

соғлиғи, иш қобилияти сақла-

нишини таъминлашга доир 

ҳуқуқий, ижтимоий-иқтисо-

дий, ташкилий, техникавий, 

санитария-гигиена, даво-

лаш-профилактика, реабилита-

ция тадбирлари ҳамда восита-

лари тизими;

меҳнатда майиб бўлиш — 

ишлаб чиқаришдаги бахтсиз 

ҳодиса оқибатида ходимнинг 

касбга оид меҳнат қобилияти-

ни вақтинча ёки турғун йўқоти-

ши;

ноқулай ишлаб чиқариш 

66 67



омиллари — зарарли ишлаб 

чиқариш омилининг ва (ёки) 

хавфли ишлаб чиқариш омили-

нинг мавжудлиги;

хавфли ишлаб чиқариш 

омили — таъсири ходимнинг 

шикастланишига олиб келиши 

мумкин бўлган ишлаб чиқариш 

омили;

шахсий ҳимоя воситалари 

— ходимга зарарли ишлаб чиқа-

риш омили ва (ёки) хавфли ишлаб 

чиқариш омили таъсирининг ол-

дини олиш ёки уни камайтириш, 

шунингдек ифлосланишлардан 

ҳимояланиш учун фойдаланила-

диган техник воситалар ва бош-

қа воситалар.

Сув-дисперсияли бўёқлар-

ни ишлаб чиқариш жараёнида 

асосий технологик босқичла-

рида ишлашда хавфсизлик қо-

идаларига қатъий риоя қилиш 

керак.

Хом ашёларни аралашти-

риш, тушириш ва юклаш опе-

рациялари хонанинг ишчи 

майдонининг чангланишига ва 

ишчи танасининг кўрсатилган 

моддалар ва бирикмалар билан 

тўғридан-тўғри алоқа қилиши-

га йўл қўймайдиган асбоблар-

дан фойдаланган ҳолда меха-

низациялаштирилган ва имкон 

қадар автоматлаштирилган бў-

лиши керак.

Ўзбекистон Республикаси 

Вазирлар Маҳкамасининг 2013 

йил 25 ноябрдаги 312-сонли 

“Тадбиркорлик субъектларини 

интернет тармоғи орқали дав-

лат рўйхатидан ўтказиш меха-

низмини жорий этиш чора-тад-

бирлари тўғрисида”ги қарори 

билан мамлакатимизда 2014 

йилнинг 1 январдан бошлаб 

тадбиркорлик субъектларини 

Интернет тармоғи орқали дав-

лат рўйхатидан ўтказиш меха-

низми жорий этилди.

Унга кўра, электрон рўйхат-

дан ўтказиш таъсис ҳужжат-

ларини масофадан туриб ва 

интер актив расмийлаштириш 

йўли билан намунавий шакллар 

асосида тайёрлаш имконияти 

бўлган Ўзбекистон Республика-

си интерактив давлат хизматла-

ри ягона портали орқали амалга 

оширилади. Электрон рўйхатдан 

ўтказишда зарур ҳужжатларни 

илова қилган ҳолда рўйхатдан 

ўтказиш учун ариза бериш, шу-

нингдек рўйхатдан ўтказилган 

таъсис ҳужжатларини ва тад-

биркорлик субъектларининг 

давлат рўйхатидан ўтказилган-

лиги тўғрисидаги гу воҳномани 

бериш электрон рақамли имзо-

дан фойдаланган ҳолда амалга 

оширилади.

ТАДБИРКОРЛИК 
СУБЪЕКТЛАРИНИ ДАВЛАТ 
РЎЙХАТИДАН ЎТКАЗИШ 
МЕХАНИЗМИ

Ўзбекистон Республика-

си Президентининг 2016 йил 

28 октябрдаги «Тадбиркорлик 

субъектларини давлат рўйхати-

дан ўтказиш ва ҳисобга қўйиш 

тизимини такомиллаштириш 

тўғрисида» ги ПҚ-2646-сонли 

қарорига мувофиқ, Ўзбекистон 

Республикаси Вазирлар Маҳка-

масининг 2017 йил 9 феврал-

даги 66-сонли қарори билан 

тасдиқланган “Тадбиркорлик 

субъектларини давлат рўйха-

тидан ўтказиш” тартиби тўғри-

сидаги Низом асосида амалга 

оширилади.

Бугунги кунда банклар то-

монидан тадбиркорликни ри-

вожлантириш учун кенг им-

кониятлар яратилган бўлиб, 

молиялаштириш дастурлари 

доирасида банклар томони-

дан турли хилдаги кредитлар 

таклиф этилмоқда. 

Кредитларининг турлари 

бизнесни ривожлантириш,  

унинг рақобатбардошлигини 

таъминлаш билан боғлиқ бўл-

ган исталган масалаларни ҳал 

қилишга имкон беради. 

Кредит тақдим этиш тўғри-

сидаги қарор қабул қилишда 

банк мижознинг ҳақиқий ҳола-

ти тўғрисидаги маълумотлар-

га асосланади.  Бунда эътибор 

расмий кўрсаткичларга эмас,  

балки молиялаштириш назарда 

тутилган бизнеснинг ривожла-

ниш истиқболларига қаратила-

ди. 

КРЕДИТ ОЛИШ УЧУН 

КЕРАКЛИ ҲУЖЖАТЛАР:

- кредит олиш учун ариза 

(кредит муддати, фоизи, мақса-

ди кўрсатилган ҳолда);

- бизнес-режа (маҳсулот 

турлари, ишлаб чиқариш тех-

нологиялари, сотиб олинади-

ган ёки ижарага олинадиган 

асбоб ускуналар рўйхати, хом 

ашё заҳиралари, маҳсулотга 

бўлган талаб, ишлаб чиқариш 

самарадорлиги кўрсатилади);

- корхона ташкил қилинган-

лиги тўғрисидаги ҳужжатлар 

(гувоҳнома, Устав); 

- таъминот ҳужжатлари (га-

ровга қўйиладиган кўчма ва 

кўчмас мулк, кафиллик). 

“ЎЗСАНОАТҚУРИЛИШБАНК” АТБ

Манзил: 100000, Тошкент шаҳри. 

  Шаҳрисабз кўчаси 3-уй.

Мўлжал:  "Ўзбекистон почтаси", 

  "Ucell" бош офиси.

Алоқа учун:  + 998 (78) 120-35-94

E-mail:   info@uzpsb.uz

Сайт:  sqb.uz

“ЎЗҚУРИЛИШМАТЕРИАЛЛИТИ” МЧЖ ИЛМИЙ-

ТАДҚИҚОТ ВА ИНЖИНИРИНГ МАРКАЗИ.

Манзил: Тошкент шаҳри, Тафаккур кўчаси, 

  68-А уй.

Мўлжал:  Дўстлик боғи, 

  “Ичан қалъа” меҳмонхонаси

Алоқа учун:  (71) 254–92–01

E-mail:   info@uzqmliti.uz

Сайт:  uzqmliti.uz

